
Situaziun generala: Vinavant
aria umida en tut il pajais.
Oz: Grischun dal nord e central:
Ferm surtratg e savens plievgia. Il
cunfin da nulla grads sin 2400 me-
ters. Temperatura maximala il
suentermezdi enturn 11 grads.
Alps dal sid ed Engiadina:
Ferm surtratg e plievgia,
naiv sin 2100 meters.
Prognosa: La gievgia
resti vinavant ferm sur-
tratg e surtut en las Alps plovi vi-
navant. Il cunfin da naiv sa sbas-
sa sin 1300 enfin 1800 meters. Il
venderdi variabel e pli frestg, sin
dumengia pli chaud. En il sid va-
riabel cun plievgia e scleridas.
Successiv pli chaud.

(lq) En il Grischun han scien-
ziats chattà duas novas spezias
d’animals: In scienziat bernais
ha chattà ina nova spezia da fi-
lien ed in perscrutader lucer-
nais in nov bau. Il «filien nanin
zamonic» n’è strusch da percor-
scher ad igl e viva sut cundiziuns
da l’ambient hanadas. Holger
Frick da l’Institut zoologic da
l’Universitad e dal Museum na-
turhistoric da Berna ha chattà
quest nov filien sin 2000 meters

sur mar sin l’Alp Flex sut ina coz-
za da naiv da tschintg centime-
ters. Sin il Pass dal Bernina è ve-
gnì chattà il «giargiagliun gri-
schun» (Dickmaulrüssler). Chri-
stoph Germann dal Museum da la
natira Lucerna ha fatg questa scu-
verta. En il museum naturhisto-
ric a Genevra ha il perscrutader
chattà dus ulteriurs exemplars dal
«giargiagliun grischun», dentant
betg descrits, che derivan da Ta-
vau e San Murezzan.

Chattà nov filien e nov bau

La nova spezia «filien nanin zamonic» chattà sin l’Alp Flex. MAD

Fimaders da pipa en l’era dals scumonds da fimar!

